
Unayshi juk atug uyshata suwaku-
rir saksashganyag mikurgan. Nirkur-
nashi yora sikinman aywaykur punu-
kakurgan. Tsaycho punukashga
kaykaptinshi conguga zanaoriawan
umacho sagmaykurgan. Tsayno sag-
maykuptinshi atugga mantsakashga
rikcharkamurgan. Rikcharkamur
maytsaypapis rikachakurgan “ ¢Pitag
sagmaykamashqga, callgu?’ nir.
Tsayno rikchakuykashganchoshi
cong u geshpiykagta rikargan.
Tsayshi congu gepanta aywargan:

“ Kananmi ichanga taripashgacho
mikushag, callgu” nishpan.



Tsayno geshpiykashganchoshi
CONE uga esguinata tumarir jatun-
karay rumita tuknagtukurgan. Tsay-
man atuq rabyashga chayaptinshi
coné uda kayno nirgan: —jWawq|,
wawdi! Apriposumi gamta rikcha-
tsishga kay rumita tuknashimanay-
kipag. Apuradu jukla tuknashimay
mana ishkinanpag. Kay rumi ishkip-
tingajuiciu finalmi kanga. Kay rumi
tsaparaykashgan uchkupa nina yar-
gamurmi kay patsata rupaykar
ushangapag. Tsayno kaptinga
lapantsimi rupaykar ushakashunpag.

Tsayno niptinshi atugga: —
¢Rasunpaku tsayno kanga? —nirgan.

Tsayshi conguga: —jRasunpami
tsayno kanga ari, wawaqi! Jukla

tuknarashimay kay rumi mana
Ishkimunanpag. M ana tuknashi map-
tikiga vincimangami.

Niptinshi atugga criyishpan tsay
jatunkaray rumita tuknarashirgan.
May hora tuknaraykashganchoshi
conég uda atugta kayno nirgan: —
Wawai, mejor aywa aparamushaqg
picutay barrétata. Nirkurnami
rumikunata ogtirkur kay jatun rumita
shumag cunashunpag.

Tsayno niptinshi atugga: —Jukla
ayway, arl —nirgan. —ijlchanga apu-
rayla kutimunki! jCuidadu takamun-
Kiman!

—Mana takamuylapami apurayla
kutiramushag —nishpan aywargan.



Tsayno nir aywaykarpis conguga
mananashi kutirgannatsu. Tsayshi
atugga tuknaraykashgancho pasaypa
utikashgana kar ichiklata makinta
japshirkatsirgan “ma, ¢rasunpaku
tunimunga?’ nishpan. Tsayno jap-
shirkatsiptinpis rumiga kangalancho-
sni mana kuyukuypa ichiraykargan.
Tsayshi tuknaraykashganpita kacha-
riykurgan. Tsayno kachariykuptinpis
manashi rumiga kuyukurgantsu.

Tsawragarumi mana
kuyukuptinshi atuqga kayno nirgan:
* {Enganaykamashga imashgachi
callgu! jKayno enganamashganpita
kananga manami gustunwanga
kachaykushagchu callgju!
Maychopis tarishgayagmi

gatipashag. Tsaychomi tuluntapis
aqulluypa shakarrag mikushag
calgu.”

Tsayno nirshi pasaypa rabyashga
con@ uta ashir aywargan. Tsayshi juk
patakman jegarkunanpagda congjuga
karutana warakayla corriykargan.
Tsayno geshpiykagtarikarshi atugga
kayno nirgan: “Lulaparkamarpis
tsayno geshpinkirag ¢aw? Kananmi
Ichanga maychopis tarishgacho
tuluykitapis shakarrag mikushayki”.
Tsayno nirshi elganay elganarrag
atuqga aywargan.

Tsayno gatipaykagta rikarshi coné-
juda pasaypa wanukarrag pampata
uchkuyta galaykurgan. Tsayshi atug
chayaykuptin kayno nirgan: —¢lma-

pagtag rumita kachariykur
shamushganki, wawqi? Kanan juiciu
finalnami galaykushga. Maytsaytapis
kananga nina rupaykar ushangami.
Tsayno karga nogantsitapis kanan
ruparmi ushamashunpag. Kay
pampata jukla uchktshimay tsayman
pakakunantsi pag.

Tsayno niptinshi atugga: —¢Ra-
sunpaku tsayno kaykan? —nirgan.

Tsayshi congugda: —Aw, rasun-
pami wawd, Jukla uchktshimay.
Nina yargamushgana intéru
mundupa rupamanantsi pag —nirgan.

Tsayno niptinshi atugga jukla
uchkushiyta galaykurgan. Rurita
uchkurirnashi congu kayno nirgan:



—Kananga nogata puntata
pampaykamay.

Tsayno niptinsni atugga: —iMeor
nogata puntata pampamay! —nirgan.
—iNogatarag puntatagal —nirgan

conguga.

—iNoga puntata yaykushaqg! —
nirgan atugga.

Niptinga. —Buénu, gam yaykuy,
arl —nirgan congu.

Tsayno nir uchkuman atug yaykup-
tinshi conguga atugta pampaykur-
gan. Tsaycho pampaykuptinshi
atugga jamaytsaypa wanurgan.

Y achatsikuy: Lutalaga pitapis ama
criyishuntsu. Tsaypa trukanga
shumag tantiyakushun rasunpa

nimashgantsita o
lulapamashgantsitapis.




